
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ঘটনানিচয়
করিতেছে এইরূপভাবে আলেকজান্দারের উদ্দেশ্যে দ্রুতবেগে অগ্রসর হইল। তাহার রাজার নিকটে উপনীত হইয়া একটী শিরস্ত্ৰাণে এই জল রক্ষা করিয়া উপহারস্বরূপ তঁহাকে প্ৰদান করিল। আলোকজান্দার এই জল গ্ৰহণ করিয়া ঐ সকল সৈন্যগণকে ইহার জন্য ধন্যবাদ প্ৰদান করিলেন। কিন্তু সমগ্ৰ বাহিনীর সমক্ষে ঐ জল তৎক্ষণাৎ ভূমিতে নিক্ষেপ করিলেন। এই কাৰ্য্যে সকল সৈন্যগণ এরূপভাবে অনুপ্ৰাণিত হইল যে তাহাদের মনে হইতে লাগিল যে আলেকজান্দার তাহাদের জলাভাব মোচন করিয়াছেন। আমি আলেকজান্দারের এই ব্যবহারটা অন্য সকল কাৰ্য্যাপেক্ষা অধিকতর প্রশংসনীয় মনে করি ; এইকাৰ্য্যে কেবল আলেকজান্দার কষ্টসহিষ্ণুতা প্ৰদৰ্শনকরেন নাই, সৈন্যাবলীর পরিচালনায় তাহার অদ্ভুত নিপুণতাও প্রদর্শিত হইয়াছিল।
সৈন্যবাহিনী এতদ্দেশে নিম্নোক্ত অদ্ভূত ঘটনাও প্রদর্শন করিয়াছিল। পথপরিচালকগণ পথভ্ৰষ্ট হইয়া অবশেষে নিবেদন করিল যে বায়ু নিক্ষিপ্ত বালুকায় পথের সকল চিহ্ন বিলুপ্ত হইয়াছে। পৰ্ব্বতপ্ৰমাণ বালুকাস্তােপ সমূহের মধ্যে তাহারা কিছুতেই তাহদের পথ অনুমান করিতে পারিতেছিল না, এমন কি বৃক্ষেরচুড়া, অধিক কি পৰ্ব্বতের শীর্ষদেশও দৃষ্ট হইতেছিল না। তাহারা রাত্রির নক্ষত্রের অথবা দিবাভাগে সুৰ্য্যের গতি লক্ষ্য করিয়া পথ চলিতেও অভ্যস্থ ছিল না । অবশেষে আলেকজান্দার বামদিকে অগ্রসর হইবে বুঝিতে পারিয়া কতিপয় অশ্বারোহীসহ অগ্রসর হইলেন। তঁহাদের সকলের অশ্বগুলিই উষ্ণতার জন্য ক্লান্ত হইলে, তিনি র্তাহার শরীর রক্ষীর অধিকাংশ পরিত্যাগ করিয়া ও কেবল পাঁচজন সৈন্যসহ অগ্রগামী হইয়া সমুদ্র দেখিতে পাইলেন। উপকূলস্থ প্রস্তরাদি দূরীভূত করিয়া তিনি পানীয় জলের সন্ধান পাইয়া প্ৰত্যাবৰ্ত্তন করতঃ সকল সৈন্যকে ঐস্থানে আনয়ন

		 এই পাতা শেষ সম্পাদিত হয়েছে ১৪:২১টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

